
Openbaring 1 
1:1 DIE openbaring van JaHWèshua die Gesalfde wat 
die Elohim Hom gegee het om aan Sy diensknegte te 
toon wat gou moet gebeur, en wat Hy deur die send-
ing van Sy Boodskapper aan Sy dienskneg JeHôW-
ganan te kenne gegee het, 
1:2 wat getuig het van die Woord van die Elohim en 
die Getuienis van JaHWèshua die Gesalfde - alles wat 
Hy gesien het. 
1:3 Geseënd is hy wat die woorde van die profesie 
lees, en die wat dit hoor en onderhou wat in haar 
geskrywe is, want die tyd is naby. 
Greeting to the Seven Churches 
1:4 JeHôWganan aan die sewe gemeentes in Asië: 
Barmhartigheid vir julle en Vrede van Hom wat is en 
wat was en wat kom, en van die sewe Geeste wat voor 
Sy Troon is, 
1:5 en van JaHWèshua die Gesalfde, die getroue 
Getuie, die Eersgeborene uit die dode en die Koning 
oor die konings van die Aarde! Aan Hom wat ons 
liefgehad het en ons van ons oortredinge gewas het in 
Sy bloed 
1:6 en ons gemaak het konings en priesters vir Elohim 
en Sy VADER, aan Hom die Majesteit en die Krag tot in 
alle ewigheid! Amein. [Wysheid van Salomo 6:20] 
1:7 Kyk, Hy kom met die Wolkkolom, en elke oog sal 
Hom sien, ook hulle wat Hom deursteek het; en al die 
stamme van die Aarde sal oor Hom rou bedryf; ja, 
amein! 
1:8 Ek is die Alef [a] en die Taw [T], die begin en die 
einde, sê JaHWeH, wat is en wat was en wat kom, die 
Almagtige. [Exodus 3:14; JeshaJaH 41:4; 44:6] 
1:9 Ek, JeHôWganan, julle broeder en deelgenoot in 
die verdrukking en in die koninkryk en lydsaamheid 
van JaHWèshua die Gesalfde, was op die eiland wat 
Patmos genoem word, ter wille van die Woord van die 
Elohim en om die Getuienis van JaHWèshua, die Ge-
salfde. 
1:10 Ek was in die gees op die dag van die Meester, en 
ek het agter my 'n groot Stem gehoor, soos van 'n 
ramshoring, [Exodus 19:16] 
1:11 wat sê: Ek is die Alef [a] en die Taw [T], die eerste 
en die laaste, en skryf wat jy sien in 'n boekrol en stuur 
dit na die sewe gemeentes wat in Asië is: na Éfese en 
Smirna en Pérgamus en Thiatíre en Sardis en Filadelfía 
en Laodicéa. 
1:12 Toe draai ek my om, om te sien watter Stem met 
my gespreek het; en toe ek my omgedraai het, sien ek 
sewe goue kandelaars, 
1:13 en tussen die sewe kandelaars Een soos die Seun 
van die adam met 'n kleed aan wat tot op die voete 
hang, en gegord om die bors met 'n goue gordel. 

[Exodus 25:34] 
1:14 Sy hoof en hare was wit soos wit wol, soos sneeu, 
en Sy Oë soos 'n Vuurvlam, 
1:15 en Sy voete soos glansende koper wat gloei soos 
in 'n oond, en Sy Stem soos die stem van baie Waters. 
1:16 En in Sy Regterhand het Hy sewe Sterre gehou, en 
'n skerp tweesnydende Swaard het uit Sy Mond uitge-
gaan, en Sy aangesig was soos die son wat skyn in Sy 
Krag. [Openbaring 19:15] 
1:17 En toe ek Hom sien, val ek soos 'n dooie aan Sy 
voete; en Hy het Sy Regterhand op my gelê en vir my 
gesê: Moenie vrees nie; Ek is die eerste en die laaste 
1:18 en die lewende; en Ek was dood en kyk, Ek leef 
tot in alle ewigheid. Amein. En Ek het die sleutels van 
die Doderyk/Sheol en van die Dood. 
1:19 Skryf die dinge op wat jy gesien het, die wat is, 
sowel as die wat gaan gebeur; 
1:20 die verborgenheid van die sewe Sterre wat jy in 
My Regterhand gesien het, en die sewe goue kan-
delaars: die sewe Sterre is die boodskappers van die 
sewe gemeentes, en die sewe kandelaars wat jy gesien 
het, is die sewe gemeentes. [Exodus 25:37; Profeet 
Miga 5:5] 

Openbaring 2 
2:1 SKRYF aan die boodskapper van die gemeente in 
Éfese (No 1 LIEFDE): Dít sê Hy wat die sewe Sterre in 
Sy Regterhand hou, wat wandel tussen die sewe goue 
kandelaars: 
2:2 Ek ken jou werke en jou arbeid en jou lydsaam-
heid, en dat jy verdraaide mense nie kan verdra nie; 
en dat jy dié op die proef gestel het wat sê dat hulle 
Apostels is en dit nie is nie, en hulle leuenaars bevind 
het;  
2:3 en dat jy verdra het en lydsaamheid besit, en ter 
wille van My Naam gearbei en nie moeg geword het 
nie.  
2:4 Maar Ek het teen jou dat jy jou Eerste Liefde 
verlaat het. 
2:5 Onthou dan waarvandaan jy uitgeval het, en 
bekeer jou en doen die eerste werke. Anders kom Ek 
gou na jou toe en sal jou kandelaar van sy plek 
verwyder as jy jou nie bekeer nie. 
2:6 Maar dit het jy, dat jy die werke van die Nikolaïete 
haat, wat Ek ook haat. 

(Met ander woorde hulle lewens was gekenmerk 
deur losbandigheid en hulle toesprake aanvallend, 
beskuldigend en gelaai met valsheid om ander af 
te breek. Verder is dit uit sy werke duidelik dat 
seksuele onreinheid aan die orde van die dag was 
en “unlawful unions”, volgens hulle, ‘n goeie ding.) 

2:7 Wie 'n oor het, laat hom hoor wat die Gees aan 
die gemeentes sê. Aan hom wat oorwin, sal Ek gee om 
te eet van die Boom van die Lewe wat binne-in die 
Paradys van Elohim is. 
 
2:8 En skryf aan die boodskapper van die gemeente in 
Smirna (No2 - WYSHEID): Dít sê die eerste en die 
laaste, wat dood was en lewend geword het: 
2:9 Ek ken jou werke en verdrukking en 
armoede - maar jy is ryk - en die laster van die 
wat sê dat hulle manne van JeHûWdah is en dit 
nie is nie, maar 'n vergadering van die Satan. 
2:10 Vrees vir niks wat jy sal ly nie. Kyk, die Satan 
gaan sommige van julle in die gevangenis werp, 
sodat julle op die proef gestel kan word; en julle 
sal tien dae lank verdrukking hê. Wees getrou 
tot die dood toe, en Ek sal jou die Kroon van die 
lewe gee. [Boekrol van die Opregte 12:1; Odes 
van Salomo 1] 
2:11 Wie 'n oor het, laat hom hoor wat die Gees 
aan die gemeentes sê. Die wat oorwin, sal deur 
die tweede dood geen skade ly nie. 
 
2:12 En skryf aan die boodskapper van die 
gemeente in Pergamus (No 3 - WERKSAME 
WIL): (beteken kompromieë kerk) Dít sê Hy wat 

die skerp tweesnydende Swaard het: 
2:13 Ek ken jou werke en die plek waar jy woon, waar 
die troon van die Satan is. En jy hou vas aan My Naam 
en het nie in die Geloof teen My getuig nie, selfs in die 
dae waarin Antipas My getroue getuie was, wat 
gedood is by julle waar die Satan woon. 
2:14 Maar Ek het enkele dinge teen jou: dat jy daar 
mense het wat vashou aan die leer van Bileam wat 
Balak geleer het om 'n struikelblok voor die kinders 
van JisraEl te werp, naamlik om slagdiere vir idole te 
eet en om te verbaster. 
2:15 So het jy ook mense wat vashou aan die leer van 
die Nikolaïete, wat Ek haat. 
2:16 Bekeer jou; anders kom Ek gou na jou toe en sal 
teen hulle oorlog voer met die Swaard van My Mond. 
2:17 Wie 'n oor het, laat hom hoor wat die Gees aan 
die gemeentes sê. Aan Hom wat oorwin, sal Ek gee om 
te eet van die Verborge Manna, en Ek sal Hom gee 'n 
wit keursteen, en op dié steen 'n nuwe Naam 
geskrywe wat niemand ken nie, behalwe Hy wat hom 
ontvang. 

1Pe 2:5 en laat julle ook soos lewende stene opbou, 
tot 'n geestelike Huis, 'n priesterdom van Apartheid, 
om geestelike aanbiedinge te bring wat aan 
Elohim welgevallig is deur JaHWèshua die Gesalfde. 
1Pe 2:6 Daarom staan dit ook in die Skrif: Kyk, EK lê 
in Sion 'n Grondsteen, [‘n beproefde Klip,] ‘n 
kosbare Hoek[steen wat ‘n vaste fondament is,] hy 
wat vertrou, sal nie haastig wees nie. [JeshaJaH 
28:16] 1Pe 2:7 Vir julle dan wat glo, is Sy kosbaar; 
maar vir die ongelowiges geld die Woord: Die Klip 
wat die bouers verwerp het, Sy het 'n Hoeksteen 
geword; [Psalm 118:22] en: 'n Klip van aanstoot en 
'n Rots van struikeling – [JeshaJaH 8:14] 

2:18 En skryf aan die boodskapper van die gemeente 
in Thiatíre (No  - ORDE): Dit sê die Seun van Elohim 
wat Oë het soos 'n Vuurvlam, en Sy voete is soos 
glansende koper: 
2:19 Ek ken jou (fisiese) werke en liefde en diens en 
Geloof en jou lydsaamheid en jou (geestelike) werke, 
en dat die laaste meer is as die eerste. 
2:20 Maar Ek het enkele dinge teen jou, dat jy die vrou 
Isebel (hoergees Satana), wat haarself 'n profetes 
noem, toelaat om te leer en My diensknegte te verlei 
om te verbaster en slagdiere vir idole te eet. [Miga 
6:16] 
2:21 En Ek het haar tyd gegee om haar van haar 
verbastering te bekeer, en sy het haar nie bekeer nie. 
2:22 Kyk, Ek werp haar neer op 'n siekbed, en die wat 
met haar vermeng het, in 'n groot verdrukking, as 
hulle hul nie van hul werke bekeer nie. 
2:23 En haar kinders sal Ek sekerlik doodmaak, en al 
die gemeentes sal weet dat dit Ek is wat niere en harte 
deursoek, en Ek sal aan elkeen van julle gee volgens sy 
handelinge. [JirmeJaH 17:10, Psalm 17:3] 
2:24 En Ek sê vir julle en die oorblyfsel wat in Thiatire 
is, almal wat hierdie leer nie het nie, en die wat die 
dieptes van die Satan, soos hulle hom noem, nie leer 
ken het nie: Ek sal op julle geen ander las lê nie. 
2:25 Hou maar net vas wat julle het, totdat Ek kom. 
2:26 En aan Hom wat oorwin en My werke tot die 
einde toe onderhou, sal Ek mag oor die nasies gee, 
2:27 en Hy sal hulle regeer met 'n Septer van Yster; 
soos erdegoed word hulle verbrysel, net soos Ek ook 
van My VADER ontvang het. 
2:28 En Ek sal Hom die Môrester gee. 
2:29 Wie 'n oor het, laat hom hoor wat die Gees aan 
die gemeentes sê. 

Openbaring 3 
3:1 EN skryf aan die boodskapper van die gemeente in 
Sardis (No 5 ERNS): Dít sê Hy wat die sewe Geeste van 
Elohim en die sewe Sterre het: Ek ken jou werke, dat 
jy die naam het dat jy leef, en jy is dood. 
3:2 Wees wakker en versterk die wat oorbly, wat op 
die punt staan om te sterwe, want Ek het jou werke 
nie volkome voor Elohim gevind nie. 
3:3 Onthou dan hoe jy dit ontvang en gehoor het, en 
onderhou dit en bekeer jou; as jy dan nie wakker word 
nie, sal Ek op jou afkom soos 'n dief, en jy sal nie 
weet in watter uur Ek op jou afkom nie. 
3:4 Maar jy het enkele persone ook in Sardis wat hulle 
klere nie besoedel het nie, en hulle sal saam met My in 
wit klere wandel, omdat hulle dit waardig is. 
3:5 Wie oorwin, sal beklee word met wit klere, en Ek 
sal sy naam nooit uitwis uit die Boek van die Lewe nie, 
en Ek sal vir sy naam getuig voor My VADER en voor SY 
Boodskappers. 
3:6 Wie 'n oor het, laat hom hoor wat die Gees aan die 
gemeentes sê. 
 
3:7 En skryf aan die boodskapper van die gemeente in 
Filadelfia (No 6 GEDULD broederliefde): Dít sê die 
Aparte Een, die Ware Een, wat die sleutel van Dawid 
het, wat oopmaak en niemand sluit nie, en Hy sluit en 
niemand maak oop nie: [JeshaJaHûW 22:22] 
3:8 Ek ken jou werke. Kyk, Ek het voor jou ‘n geopende 
deur gegee, en niemand kan haar sluit nie, want jy het 
min krag en jy het My Woorde onderhou en nie teen 
My Naam getuig nie. [JeHôWganan 10:7] 
3:9 Kyk, Ek gee jou uit die vergadering van die Satan, 
van die wat sê dat hulle manne van JeHûWdah is en 
dit nie is nie, maar lieg - Ek sal maak dat hulle kom en 
voor jou voete neerbuig en erken dat Ek jou liefgehad 
het. [2 Konings 2:15; Boekrol van die Opregte 51:18; 
Psalm 129:5] 
3:10 Omdat jy die Woord van My lydsaamheid bewaar 
het, sal Ek jou ook bewaar in die uur van beproewing 
wat oor die hele wêreld kom om die bewoners van 
die Aarde op die proef te stel. 
3:11 Kyk, Ek kom gou! Hou vas wat jy het, sodat 
niemand jou Kroon kan neem nie. [JeshaJaH 22:23] 
3:12 Wie oorwin, Ek sal hom 'n pilaar in die Tempel 
van My Elohey maak, [1 ShemuEl 2:8] en hy sal daar 
nooit weer uitgaan nie; en Ek sal op hom die Naam 
van My Elohey skrywe en die naam van die Stad van 
My Elohey, van die nuwe Jerusalem, wat uit die 
Hemele van My Elohey neerdaal, en My nuwe Naam. 
[JeshaJaH 61:3] 
3:13 Wie 'n oor het, laat hom hoor wat die Gees aan 
die gemeentes sê. 

Openbaring 3 
3:14 En skryf aan die boodskapper van die gemeente 
van die Laodicence (No 7 BARMHARTIGHEID): Dít sê 
die Amein, die getroue en Ware Getuie, die Begin van 
die skepping van die Elohim: 
3:15 Ek ken jou werke, dat jy nie koud is en ook nie 
warm nie. Was jy tog maar koud of warm! 
3:16 Maar nou, omdat jy lou is en nie koud of warm 
nie, sal Ek jou uit My Mond spuug. 
3:17 Want jy sê: Ek is ryk en het verryk geword en het 
aan niks gebrek nie; en jy weet nie dat dit jy is wat 
ellendig en beklaenswaardig en arm en blind en naak 
is nie. 
3:18 Ek raai jou aan om van My te koop goud wat deur 
vuur gelouter is, sodat jy kan ryk word; en wit klere, 
dat jy jou kan aantrek en die skande van jou naaktheid 
nie openbaar word nie; en salf om jou oë te salf, sodat 
jy kan sien. [2 Ezra 2:40] 
3:19 Almal wat Ek liefhet, bestraf en tugtig Ek. Wees 
dan ywerig en bekeer jou. 
3:20 Kyk, Ek staan by die deur en Ek klop. As iemand 
My Stem hoor en die deur oopmaak, sal Ek ingaan na 
hom toe en saam met hom maaltyd hou, en hy met 
My. 
3:21 Aan Hom wat oorwin, sal Ek gee om saam met 
My te sit op My Troon, soos Ek ook oorwin het en 
saam met My VADER op SY Troon gaan sit het. 
[Boekrol van Henog 69:29 
3:22 Wie 'n oor het, laat hom hoor wat die Gees aan 
die gemeentes sê. 

Openbaring 4 
4:1 NÁ hierdie dinge het ek gesien - kyk, 'n geopende 
deur in die Hemele, en die eerste Stem wat ek soos 'n 
ramshoring met my hoor spreek het, het gesê: Kom op 
hierheen, en Ek sal jou toon wat ná hierdie dinge moet 
gebeur. 
4:2 En dadelik was ek in die Gees, en kyk, daar staan 'n 
Troon in die Hemele en Een sit op die Troon. 
4:3 En Hy wat daarop sit, het in Sy voorkoms gelyk 
soos die Steen jaspis en sardis; en rondom die Troon 
was 'n reënboog wat in Sy voorkoms gelyk het soos 'n 
smarag. 
4:4 En rondom die Troon was daar vier-en-twintig 
trone, en op die trone het ek die vier-en-twintig 
oudstes sien sit, bekleed met wit klere; en hulle het 
goue krone op hulle hoofde gehad. [Boekrol van 
Henog 14:20] 
4:5 En daar het weerligte en donderslae en stemme 
uit die Troon uitgegaan, en sewe vuurfakkels wat die 
sewe Geeste van die Elohim is, het voor die Troon 
gebrand; 
4:6 en voor die Troon was daar 'n see van glas soos 
kristal, en in die middel van die Troon en rondom die 
Troon vier lewende Wesens vol Oë van voor en van 
agter. [Boekol van Henog 40:2; 71:5; JeségiEl 1:5] 
4:7 En die eerste lewende Wese was soos 'n leeu, en 
die tweede lewende Wese was soos 'n kalf, en die 
derde lewende Wese het 'n gesig gehad soos 'n 
adamiet, en die 
vierde lewende 
Wese was soos 'n 
arend wat vlieg. 
[JeségiEl 1:10] 
4:8 En die vier 
lewende Wesens het 
elkeen vir homself 

ses Vleuels gehad, en hulle was rondom en van binne 
vol Oë; en hulle het sonder ophou dag en nag gesê: 
Apart gestel, Apart gestel, Apart gestel is JaHWeH 
Elohim, El Almagtige, wat was en wat is en wat kom! 
[JeshaJaH 6:3, Boekrol van Henog 39:12; Openbaring van Henog 
9:6] 

4:9 En elke keer as die lewende Wesens Glans en Eer 
en danksegging gee aan Hom wat op die Troon sit, wat 
tot in alle ewigheid lewe, [Boekrol van Henog 39:13] 
4:10 val die vier-en-twintig oudstes neer voor Hom 
wat op die Troon sit, en aanbid Hom wat tot in alle 
ewigheid lewe, en werp hulle krone voor die Troon en 
sê: 
4:11 U is waardig, o JaHWeH, onse Elohey, om te 
ontvang die Glansrykheid en die Eer en die Krag, want 
U het alles geskape en deur U wil bestaan hulle en is 
hulle geskape. 

2KRONIEKE 16:9 want JaHWeH - Sy Oë deurloop 
die hele Aarde om diegene kragtig te steun wie se 
hart onverdeeld op Hom gerig is; hierin het u 
dwaas gehandel, want van nou af sal daar oorloë 
teen u wees. 
SAGARIA 4:9 Die hande van Serubbábel het die 
fondament van hierdie Huis gelê, en sy hande sal 
hom voltooi; dan sal jy weet dat JaHWeH van die 
skeppings-leërmag My na julle gestuur het. 
Zec 4:10 Want wie verag die dag van klein dinge, 
terwyl daardie sewe - die Oë van JaHWeH wat die 
ganse Aarde deurloop - met Blydskap die Steen 
wat smelt aanskou in die hand van Serubbábel? 

